                                        il  Var
Par recuardâ i cent e cincuante agns de unitât de Italie par mieç dal scritôr , carbonâr e garibaldin: Ippolito Nievo.
                                                     Comedie par fruts

Personaz

Favit e Favite                                                             Var

Gjavedon                                                                     Laurint

Vencjâr                                                                         Poul

Alighe                                                                            Parussule e Parussul
Miluzzâr Codogn                                                      Agane Marculine

(La scenografie a si po fale cun tun DVD che al vegni projetât sul font dal palc cun regjstrât i tocs di flum plui biei.Come sot font si po meti rumôrs de nature)
Ducji:-“……..il Friuli è un piccolo compendio dell’universo, alpestre piano e lagunoso in sessanta miglia da tramontana a mezzodì……”(Ippolito Nievo in “Le confessioni di un Italiano”)
Favit:L’è passât tant timp che no lin a ciatâ nono Var.

Favite: Sares propite ore. Chel puar vecjut che l’à fat tant par noaltris doi…..

Favit: Se nol fos stât par lui, no saressin cuisâ di trop timp insieme…..

Favite: E il nestri amôr lât in brôt di vergjs…..

Favit: E i nestris amîs ju varessin lassâs di bessoi…….cuisâ se …….

Favite: Cui se e cui ma no si cumine nuje.Mi menitu sì o no a cjatâ nono Var !

Favit: Lustriti lis plumutis de creste e de code e dâti une petenadute in ta chel    pet cussi biel ros, che tu mi sameis un bonbon…….
Favite:  Tâs ! No stâ a tirâ four chestis nainis ca son tancj anorum chi stin insieme . E po, no vioditu se tancj fruts ca nus cjalin…….Su,su, va a lavati lis talputis che tu lis âs pantanadis.

Favit: (Si nete lis talputis)Ecco, soi pront, animute me…(e svualin vie viars nono Var-musiche-)
Var : ( sentât su di un crep al bruntule)Se tancj agns che son passâs e no rivi mai a mantignimi zovin, ogni an cal passe  mi scurti simpri plui.

Favit: Mandi, nono Var, ti visitu di nò ?

Var   : No voleiso. I seis stâs i protagoniscj de me vite e sa no fos stât par vualtris…..no sares plui culì.
Favite: Tu âs di perdonanus se sin mancjâs di culì, ma tu sâs ……tancj favitus…..chel beât di Favit  mi voul un ben…..come tancj agns indavour.

Favit: (vergognansi) Supo,supo…… vin continuât la vite…come tancj altris.

Var  : Dome jo che plui vecjo i ven e plui curt e strac i deventi…..

Favit: Se môt plui curt ? I ti viôt in forme.

Var   : Di cuant che chel carbonâr di Ippolito Nievo che mi à fat cognossi in dute Italie, son cambiadis ce tantis robis.

Favite: Par esempli ?
Var :  Us ai dît chi deventi simpri plui curt, e par tignimi come co jeri , mi e tocjât roseâ par sot de tiare, ignenfri i claps , ladrîs e ce sao ce ingherdeis co ai cjatât, par podê tegnimi il miô cors naturâl e dai aghe a ducj i cjamps che mi stân dongje.
Favite: E no dome a chei…….cjale ce vert che tu âs……

Var:(cun maluserie e vueit)  Mi vîsi che cuant ca vignive une plene, in ta lis Lamis, tra San Vidot e Cjamin, i omps a vevin fat da lis cassis di espansion par tignî su l’aghe e no fâ dans. …Invesite cumô no ocorin plui e cussì an samenât blave……(al riit) Supo, Gjavedon, no stâ strusciati intor…
Gjavedon: (strisulansi in ta li sgjambis di Var) Tenti di tignilu su di cuarde fasint ghitîs in tai peis. Lui al dîs che a lè simpri strac. Jo , par dî la veretât, lu ai simpri sintût a bruntulâ……

Favit: Ancje cuant che lu an indrezât e stretât parseche i vevin di gjavai un pocje di tiare par samenâ blave.

Gjavedon: E se che tu ti visis ben di dut chest. Nono Var  nus à simpri protets, come che il Nievo al contave in te flabe dal Var.

Favit : Ma i timps modernos a son cambiâts ce tant……

Gjavedon: Il mulin di Glaunic, chel di Gridiscjute , di Begrât e a zirin che lè un plasè,  dome chel di Vildivar al fâs fadie a movisi par cause che agnoruns fa al è sdrumât….Esie vere ,Laurint ?
Laurint: ( colorât come l’arint, une vore aristocratic)Po sì che tu la contis drete.  Ancje i pescjadôrs si interesin une vôre pôc a noaltris pes, par furtune ca son simpri di mancul . 
Gjavedon: Ce atu di lamentâti, no vino patît ce trop cui cogoi, li snassis , il bocon dal bisat , l’eletric e ce tancjus altris satanaments che dopravin par cjapaus.

Laurint: Ma jo soi un pes nobil e i vîf in puescj nets e culì di nono Var a si stâ une vore ben……..Mi contave il Bisat che lui al ven volenteir a vivi culì.
Alighe : (movinsi simpri a timp) Jo culì soi nassude,-- nono Var mi â mantignude, se no butin porcarie –jo culì la vite no la buti vie.--Ducj si platin te me jerbe-- la me vite no je par nie gherbe.

Vencjâr: Di sigûr, che a furze di cjalati a mi colin lis ramazzis………mi ven une voe di vaî…….
Poul: Ihh ! Ihh ! Ihh ! Invesite a mi mi ven di ridi, mi fasin tantis di chês ghitîs lis Rainis e il Bisat cuant ca tentin di taponasi  par parasi de aghe alte o dai pescjadôrs….ihh ! ihh!

Favit: Cuant cal rît, i tremin dutis lis fueis…

Favite: Tu sintis come cal fossi un cal sune e no doi si poin su lis sôs frascjs par passâ un blec di timp fasinsi consolâ.
Gjavedon: Po e cres famee……

Vencjâr : Tas tu, pense par te. Pree il Signôr che culì tu stâs di sior.( Frigne)Jo invesite ai vite curte e no sai ce che vualtris voleis dî cun che conte dal Var…..

Var :  Al jere in chescj puescj un poete e scritôr che al viveve par tant timp in te vile Mainardi-Bianchi che une volte a jere dai Colorêt. E dîsin che al à fat l’unitât de Italie, batinsi cun Garibaldi , chel de ciamese rosse, e che al scriveve poesiis e contis che ancjemô a vegnin studiadis a scuele di mieç. Come: “Le confessioni di un Italiano” o le novele del “Varmo “, in do che al scriif come co jeri cent e cincuante agns fa.
Laurint: Cussì vecjo tu sês.

Var : (Cun fastidi) Vecje e je la tiare e no jo, cun che fadie chi fâs par mantignius cussì sans e in forme, cence maganis e potacjos.

Gjavedon: A vevin tentât di velegnanus, ma nono Var a nus a salvâs netant de porcarie che l’omp al butave.

Poul : Lis tôs rivis a son stadis sboscadis, cumô le ombrene che ti davin no je plui.Tae e see, tae e see. Dome par brusâ e par scjaldâ, ……plantâ nuje ! Cussi nuje ombrene, nuje tane par Raine e Bisat, nuje nits, nuje uccei, nuje…….
Alighe: …..peleotis che a tignivin muscjns-- e altris besteutis , cun ancje i sisilins--e ucelus , grancj e picinins-- a mangiavin golôs come i laurins-- Lis sisilis nus an bandonât --par là in tieris dal Est in do che a cjatin in cuantitât-- plui boins , gros --e no come patocs-- che in mancjanze di corts di ledan -- son cussì pedoglôs, che no valin un carantan-- .
Laurint: Nancje a mi a mi plasin i muscjns……..
Gjavedon:Ce pusse che tu âs sot dal nâs, viôt ca no son dome bistechis di alighis  chês che tu tu mangjs….
Alighe: Planc, planc – che no mi cor il sanc.-- Prime di mangjami --tu âs di domandami ---e se no mi stâ ben,-- tu montis  te rive a mangjâ fen—
Var : No stait a piticjasi, viodin ducj in trop ce che si po fa par rafinâ .(migliorare)
Alighe: Par dì la sincere veretât—ancje i masurins e an becât,--jerin cussì ninins e pissui ---ca sameavin dai parussui.—Le masurine une vore braurose— che ancje l’ultin al veve plene la gose.—Ma chei mi tegnin dute nete— cussi no voi come une masanete .
Favit: Cjalait cui ca rivin ! No podevin manciâ a la cunvigne ca dal nono Var. Il Parussul e la Parussule.
Parussul: Faseiso fieste ,fantats ?
Parussule: Mi pâr che ancje lôr e an di dîsi alc a nono Var.

Venciâr: (vajuzzant)Di sigûr, no veiso mico dome vualtris di lamentasi. Jo par esempli…..

Ducji: Finissile di lamentati, tu sês simpri che tu vais….

Vencjâr: Jo ai vite curte, e no come vualtris ……

Poul : Tu varâs pocje vite, ma tu lassis cuisâ ce tros vencjarùs. E duci chei zeis che fasin cui toi vencs e lis feminis ancjemò, ma simpri di mancul, ju doprin par lavâ su chei cuatri lavadôrs che son restâs.

Vancjâr : …E si….je vere. Ducj si visaràn di me.

Var :  Ce veiso di contami, Parussul ?

Parussul: Tu sâs che lè restât ancjemô un tocut da lis cjaminadis dal Nievo…
Parussule: Davour il mulin di Gridiscjute. La strade che puarte a Glaunic…

Parussul: Po ben, e an tajât un biel Roul, chel cal cognoseve la storie di chel mulin..

Parussule: Sperin che amancul a tornin a plantaju, se nò no sai mai in do la che Parussul al podi fami il nît par covâ i uvùs co fâs.

Var : Veve reson il Vate a spazzisâ in te ombrene da lis mês rivis in do ca vivevin cuisâ ce trops tipos di arbui : Morârs, Olnârs, Platanos , Sangjt, Grupignârs, Rouls, Acasie, tancj tipos di Venciârs ,di Pooi , Miluzzârs e tancj baràs plens di moris che cjaminant a metevin in bocje par vele dolze, come lis caramelis ca an i fruts di vuê.
Parussul: Ma nò, ce vino di fa ? Parussule je simpri ca bruntule, à simpri l’ouf pront a vignì four pa la buse dal cûl…..

Parussule: Se no rivi a stratignimi, no soi mico cause jo. Timp e cûl al fâs ce cal ûl.

Favit: A ven four cumô cui proverbios……

Favite: Tu tâs che no tu sâs ce cal voul dî.

Parussule: Grasie Favite, amancul fra feminis si difindìn.

Gjavedon. Po mostro, si tirin su la plume cumô , lis sioris dal palàz.
Laurint: Je ore ca si fasin sintî. Bisugne difindisi, amancul nô co sin chi vivin un par chel altri.

Var : Je vere. Se no fossis vualtris, no sai se vares la furce di scombati come chi stoi fasint. A son dai omps che an pôc rispiet, altris che cun fuarce a si batin par tignimi almancul come co soi…

Parussule: Viôt , che ogni-tant, a passin in biciclete un trop di int, compagnâs di une siorute che i tabae di dut il biel che si cjate atôr dal Var.

Parussul: I lei dai recuarts che al scriveve il Nievo. La int e je atente e ducji a volaressin che al tornasi a jessi il Var di une volte.
Ducji: E chei altris ce fasino,eh !
Laurint: Ogni tant tu viodis dai condots che scjamin da lis pestadizzis. Jo voi cuntri aghe cun dute la fuarze che an lis mês alis par metimi in salf.

Gjavedon: Masse sacs di plastiche. Oramai ju cognossin e i stin a la largje…..Ce tancji dai miei amîs ca so stâs impeolâs dentri.

Vencjâr: Une volte , in tai cjamps butavin un velen une vore fuart che al copave dute le jarbe. Furtune , ca lè za un pôc di timp che an studiât da lis gnovis pestadizzis che no fasin plui tant mâl.

Alighe: I stavin sparint,-- jo e Laurint .—Sin delicaduts—come dai frutz.—Aghe nete i volin—di San Vidot fin a Cjamin.—Che po a tignaràn—fin tal bosc di Toreàn.—In do che il Var al va fôr—e tal Tiliment po al côr.
Ducji: Clamin Agane Marculine……

Alighe: Dome je a pos metinus ligrie – doprant le so magje. ---Gjavedon va a clamale,--sot il miluzzâr tu podis cjatale.---La ju , insomp dal Toreàn—li ca stâ dut al’an.—No stâ piarditi in tal Tamaresc---se no i stin ducji al fresc…. (il Gjavedon al va)
Laurint: Gjavedon  spietimi…..Ai voe di saludâ la Trute, la Tencje , lis Spignarolis, che lè tant timp chi no lis viôt e ancje il gambarel. Chel al jere partît par un pôc di timp, cui sâ do là, cumô mi an dît ca lè tornât. Mandi……

Vencjâr: Se  viodeis lis mês samencjs che si son fatis plantis in tal bosc dal Cumun, fra il Tamaresc e il Var, saludaimilis…..

Poul: Ancje lis mês…….Ehi ! Viodeit di saludanus i gnûfs ospits ca son il Cjavrûl e il Cenglâr. Dîseit che volin viodiju…..
Gjavedon-Laurint : No mancjarin di falu…..lassainus lâ , se no par stesere no tornin indavour.

Poul : Par dîsi la veretât, la int a scomense a volenus ben….

Var: Lè cualchi-dun che al pense dome al profit e al dare propit fin su la rive…

Alighe: Al po ancje falu—ma sense invelegnalu.—Restin al prodot naturâl—che chel nol fâs mâl.—Mantignin lis bielis rosutis – passion di dutis lis frutis,--che lis cjapin su--par puartalis a Gesù…..

Parussule: Ce dîtu po’….. no van nancje plui in glesie….

Alighe: Sa no si crôt al Creatôr--ce môt podial esisti amôr.—

Parussul: Si piart la tradizion…..

Alighe:…..aaah ! Ce magon ! —Bisugne tignì cont la nature—ancje sa coste tante fature.—I canais a impararan—che si po gjoldile dut l’an.—Mantegnint ancje la tradizion—sense inmaneasi ta la globalisazion.—
Var: Brave Alighe, tu sì che tu metis dut in rime….

Alighe: Rime o no rime,--baste cal torni come prime…..

Agane : Us ai sintûs….bruntulons….
Ducji: Le Agane Marculine !!! Ce biel viodile culì dopo tant timp !

Poul :  Gjavedon e Laurint a si sono piardûs ?

Agane: No,no . Si son fermâts un moment a saludâ.

Favit : Ma alore tu jeris taponade ? 

Agane: Di sigûr. Jo o soi par dut il Vâr. Vuei che dut al sedi pa la miôr e ca si mantegni in bon stât.

Favite: Ma si podarès fa di plui !

Agane: Se rivìn di fai capî a ducji i omps che sin une-vore impuartants par ducji i umans e che sense di nô no rivin a vivi ben, alore  podarin dîsi di vêle fate.
Var: Sin za bastanse benut….No pos lamentami plui di tant. Cjalant il mont come cal zire….
Agane : Si. Ma si po jessi miôr. Soi la custode di chestis aghis, se no lis ten par ben le Agane dal Tiliment a mi scorse vie par punision in tun pantanâr. Pal fat che il Tiliment al je un dai ultins flums Europeans al naturâl, cence dighis o impediments. Saveiso ce chi us dîs: Dinsi dongje e viodin di mantegnisi cun ducji e colôrs, odôrs e pureze , come che al contave il nestri poete Ippolito Nievo in te conte dal Varmo. Al è unevore difisil tornâ indavour, ma sa si voul si pos mantegni il dut come cal è, e un altri poete al vignarâ a cjatanus, e a cjantanus lis plui bieleis poesis……
Ducji: “…..Nel mezzo di questo territorio da parecchie sorgenti, che forse pigliano vita per sotterranei meati del vicino Tagliamento, sgorga una riviera la quale chiamano Varmo, ed è così cara e allegra cosa a vedersi, come silvestre verginetta che non abbia ne scienza, né cura della propria leggiadria. “
                             Fin

